
Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada Qoraqalpog‘iston Respublikasi Qo‘ng‘irot tumanida yilqichilik va tuyachilikni rivojlantirish 
istiqbollarini prognozlash masalalari ko‘rib chiqilgan. Tadqiqotda 1990–2023-yillar davomidagi statistik ma’lumotlardan 
foydalanilgan holda ARIMA ekonometrik modeli qo‘llanilgan. Gretl dasturiy ta’minoti yordamida vaqtli qatorlarning 
statsionarligi tekshirilgan va otlar hamda tuyalar bosh soni uchun optimal prognoz modellari ishlab chiqilgan. Mintaqada 
yaylov fondining kamayishi va suv tanqisligi sharoitida tuyachilikni rivojlantirish eng istiqbolli yo‘nalish sifatida belgilangan. 
Maqolada chorva tarkibidagi o‘zgarishlar tahlil qilingan va mavjud resurslardan optimal foydalanish bo‘yicha tavsiyalar 
ishlab chiqilgan.

Kalit so‘zlar: ARIMA modeli, prognozlash, yilqichilik, tuyachilik, chorvachilik, yaylov fondi, ekonometrik tahlil, Qo‘ng‘irot 
tumani, vaqtli qatorlar, optimal resurs taqsimoti.

Abstract. This article examines the issues of forecasting the prospects for the development of horse breeding and camel 
breeding in Kungrad district of the Republic of Karakalpakstan. The study employs the ARIMA econometric model using 
statistical data from 1990-2023. The stationarity of time series was tested using Gretl software, and optimal forecast 
models for horse and camel populations were developed. Given the declining pasture fund and water scarcity in the 
region, camel breeding has been identified as the most promising direction. The article analyzes changes in livestock 
structure and provides recommendations for optimal utilization of available resources.

Keywords: ARIMA model, forecasting, horse breeding, camel breeding, livestock, pasture fund, econometric analysis, 
Kungrad district, time series, optimal resource allocation.

Аннотация. В данной статье рассматриваются вопросы прогнозирования перспектив развития коневодства 
и верблюдоводства в Кунградском районе Республики Каракалпакстан. В исследовании применена 
эконометрическая модель ARIMA с использованием статистических данных за период 1990-2023 годов. С 
помощью программного обеспечения Gretl проверена стационарность временных рядов и разработаны 
оптимальные прогнозные модели для поголовья лошадей и верблюдов. В условиях сокращения пастбищного 
фонда и дефицита воды в регионе развитие верблюдоводства определено как наиболее перспективное 
направление. В статье проанализированы изменения в структуре животноводства и разработаны рекомендации 
по оптимальному использованию имеющихся ресурсов.

Ключевые слова: модель ARIMA, прогнозирование, коневодство, верблюдоводство, животноводство, пастбищный 
фонд, эконометрический анализ, Кунградский район, временные ряды, оптимальное распределение ресурсов.

K I R I S H
Qo‘ng‘irot tumanida chorvachilikni rivojlantirish, bunda mavjud yaylov fondidan foydalanish masalalarini 

yechishda istiqbolli yo‘nalishlarni belgilab olish talab qilinmoqda. Buning uchun mavjud imkoniyatlar hamda 
hududda soha rivojining o‘ziga xos xususiyatlarini hisobga olgan holda zamonaviy miqdoriy usullar va “aqlli” 
texnologiyalardan foydalanib prognoz qiymatlarini ishlab chiqish talab qilinadi. Chorvachilikning rivojlanishi va 
imkoniyatlardan optimal foydalanish mavjud yer hamda ozuqa fondidan kelib chiqqan holda uning optimal 
tarkibini shakllantirish bilan bog‘liq hisoblanadi [1].

Avvalgi maqolamizda Qo‘ng‘irot tumanidagi jami qoramollar sonining prognoz qiymatlarini ishlab chiqish 
bo‘yicha amalga oshirilgan tadqiqot natijalariga e’tibor qaratilgan edi [2]. Chorvachilikni rivojlantirish, mavjud 
yaylov fondidan foydalanish masalalarini yechishda istiqbolli yo‘nalishlarni belgilab olish muhim ahamiyat 
kasb etadi. Chorvachilikning rivojlanishi va imkoniyatlardan optimal foydalanish mavjud yer hamda ozuqa 
fondidan kelib chiqqan holda uning optimal tarkibini shakllantirilishi bilan bog‘liq. Shu sababli soha vakillari o‘z 
tavakkalchiliklarini pasaytirish maqsadida ishonchli, ilmiy asosga ega bo‘lgan prognoz ko‘rsatkichlariga ehtiyoj 
sezishadi [3].

Qo‘ng‘irot tumanida chorvachilikni rivojlantirish, bunda mavjud yaylov fondidan foydalanish masalalarini 
yechishda istiqbolli yo‘nalishlarni belgilab olish talab qilinmoqda. Buning uchun mavjud imkoniyatlar hamda 
hududda soha rivojining o‘ziga xos xususiyatlarini hisobga olgan holda zamonaviy miqdoriy usullar va “aqlli” 
texnologiyalardan foydalanib prognoz qiymatlarini ishlab chiqish zarur. Chorvachilikning rivojlanishi va 
imkoniyatlardan optimal foydalanish mavjud yer hamda ozuqa fondidan kelib chiqqan holda uning optimal 
tarkibini shakllantirish bilan bog‘liq hisoblanadi.

Chorva bosh soni hamda tarkibiy qismining prognoz ko‘rsatkichlarini ishlab chiqishda zamonaviy 
usullardan keng foydalanish holatlaridagi muammolar, shuningdek turli ekonometrik modellar asosida ishlab 
chiqilgan prognoz ko‘rsatkichlarini mezonlar bo‘yicha qiyosiy tahlilini amalga oshirishning yetarlicha yo‘lga 
qo‘yilmaganligi chorvadorlarning optimal miqdor va tarkibni tanlash bo‘yicha qaror qabul qilishiga, mavjud 
yaylovlardan foydalanish samaradorligini oshirishiga salbiy ta’sir ko‘rsatadi. Sohaning turli yo‘nalishlaridagi 
prognoz ko‘rsatkichlarini ishlab chiqishdagi mavjud muammolarni hisobga olgan holda ma’lumotlar turi va 
xususiyatidan kelib chiqqan holda modellar ishlab chiqildi va ularning qiyosiy tahlili amalga oshirildi. Turli 
mezonlar natijalari taqqoslanib, eng kam xatolikka ega bo‘lgani tanlab olindi.

Mintaqada yaylov fondining mavjud holati hamda uning kamayib cho‘llashib borayotganligini hisobga 
oladigan bo‘lsak, u yerlarda tuyachilikni rivojlantirish istiqbolli sohalardan biri hisoblanadi. Bundan tashqari, 
nisbatan ozuqaga boy bo‘lgan joylarda yilqichilikni keng miqyosda yo‘lga qo‘yish maqsadga muvofiqdir. 
Keyingi davrda mintaqada chorvachilikni rivojlantirish bo‘yicha alohida e’tibor qaratilayotgani, yaylov fondidan 
samarali foydalanish yo‘nalishlarini izlab topish hamda aynan yilqi va tuyalar sonida yuqori o‘sish sur’atlarini 
ta’minlanishi keltirib o‘tilgan fikrlarni asoslashga xizmat qilmoqda [4].

M A V Z U G A  O I D  A D A B I Y O T L A R  S H A R H I
Sh.K. Narbayevning asarlari yaylovlarni boshqarish tizimini shakllantirishning tashkiliy-iqtisodiy asoslarini 

takomillashtirishga bag‘ishlangan. Unda kompleks o‘zgaruvchilar asosida ishlab chiqilgan ishlab chiqarish 
funksiyalari va ekonometrik usullar taklif qilinadi [5]. B.N. Nasiev, G.N. Makanova, N. Rzaevlarning maqolasi 
iqtisodiy o‘sishni va resurslarning samarali taqsimotini yaxshiroq tushunishga imkon beradi [6]. Yo.A. 
Abdullayevning asarlari iqtisodiy prognozlashtirishda kompleks o‘zgaruvchilar va stepenli ishlab chiqarish 
funksiyalaridan foydalanishni o‘rganadi. Bu usullar iqtisodiy jarayonlarning murakkab dinamikasini aniqroq va 
samarali modellashtirish imkonini beradi [7]. B.R. Ruzmetovning maqolalari iqtisodiy islohotlarni chuqurlashtirish 
sharoitida hududni har tomonlama rivojlantirishga bag‘ishlangan. Ushbu ish mahalliy iqtisodiyotga xos 
xususiyatlarni inobatga olgan holda maqsadli iqtisodiy siyosatni shakllantirish uchun asos bo‘ladi [8].

T A D Q I Q O T  M E T O D O L O G I YA S I
Qo‘ng‘irot tumanida jami otlar bosh sonining prognoz qiymatlarini ishlab chiqish bo‘yicha amalga oshirilgan 

tadqiqot natijalariga e’tibor qaratmoqchimiz. Ushbu prognoz ko‘rsatkichlarini ishlab chiqish uchun 1990–2023-
yillar ma’lumotlaridan foydalanildi. Model uchun foydalanilgan ma’lumot vaqtli qatorlarga mos bo‘lganligi sababli, 
dastlab u Gretl dasturidan foydalangan holda Unitroot testi natijalariga asoslanib statsionarlikka tekshirildi [9].

T A H L I L  V A  N A T I J A L A R
Yuqoridagilarni hisobga olgan holda mintaqada tuyachilik va yilqichilikning mavjud taraqqiyot darajasidan 

kelib chiqib, keyingi yillar uchun prognoz ko‘rsatkichlarini ishlab chiqamiz. Dastlab otlar sonining prognoz 

qiymatlarini hisoblash uchun ishlab chiqilgan model natijalarini ko‘rib chiqamiz. Unitroot testi natijalariga ko‘ra 
ma’lumotning ikkinchi darajali farqi statsionar bo‘lib, korrelogramma bo‘yicha olingan natijalar modelning 
ARIMA (1 2 1) ko‘rinishiga ega ekanligini tasdiqlamoqda. Natijada quyidagi ko‘rinishga ega bo‘lgan model 
ishlab chiqildi.

                (1)

Mazkur modelning adekvatligini asoslash bo‘yicha zaruriy shartlar keltirib o‘tilgan bo‘lib, ularning model va 
koeffitsiyentlarning adekvatligini asoslamoqda. Bundan tashqari qo‘shimcha mezonlar bo‘yicha natijalar ham 
keltirib o‘tildi (1-jadval). 

1-jadval. Qo‘ng‘irot tumanida otlar bosh soni prognoz qiymatlarini hisoblash uchun ishlab chiqilgan model natijalari1

Model 4: ARIMA, using observations 1992-2023 (T = 30)
Dependent variable: (1-L)^2 QX3

Standard errors based on Hessian
 Coefficient Std. Error z p-value
phi_1 0.679549 0.145154 4.682 <0.0001 ***
theta_1 −1.00000 0.0938475 −10.66 <0.0001 ***
Mean dependent var −1.966667 S.D. dependent var  100.4244
Mean of innovations −7.585475 S.D. of innovations  89.85377
R-squared  0.911758 Adjusted R-squared  0.908606
Log-likelihood −178.4665 Akaike criterion  362.9330
Schwarz criterion  367.1366 Hannan-Quinn  364.2778

Real Imaginary Modulus Frequency
AR

Root 1 1.4716 0.0000 1.4716 0.0000
MA

Root 1 1.0000 0.0000 1.0000 0.0000

Yuqorida ishlab chiqilgan modeldan mintaqada otlar sonini oshishining keyingi besh yil uchun prognoz 
ko‘rsatkichlarini hisoblashda foydalanildi (2-jadval).

2-jadval. Qo‘ng‘irot tumanida otlar bosh sonini prognoz qiymatlari2[10]
For 95% confidence intervals, z(0.025) = 1.96

Yillar Prognoz Standart xatolik 95 foizlik ishonch oralig‘i
2024 1984 89.8538 (1808.18, 2160.40)
2025 2022 175.638 (1677.85, 2366.34)
2026 2060 260.517 (1548.97, 2570.18)
2027 2097 341.373 (1427.75, 2765.91)
2028 2134 417.160 (1316.32, 2951.55)

Ishlab chiqilgan prognoz natijalariga ko‘ra keyingi yillarda mintaqada otlar bosh sonining barqaror o‘sishi 
ta’minlanadi, biroq o‘sish sur’atining biroz pasayishi kuzatiladi. Chunki 2023-yil boshiga otlar bosh sonining 
o‘sish sur’ati oldingi yilga nisbatan 20 foizni tashkil qilgan bo‘lsa, keyingi uch yilda o‘sish sur’atining pasayishi 
kuzatilgani holda 2024-yil boshiga o‘sish sur’ati 2,0 foizni tashkil qilgan. Ishlab chiqilgan model bo‘yicha 
amalga oshirilgan prognoz natijalariga ko‘ra keyingi besh yilda otlar bosh sonining o‘rtacha o‘sish sur’ati 1,9 
foizni tashkil qilishi aniqlandi. Bundan ko‘rinadiki, mintaqada yilqichilikni rivojlantirish bo‘yicha maxsus dasturlar 
ishlab chiqish maqsadga muvofiq bo‘ladi.

Shuningdek, mavjud yaylov fondi va keyingi yillarda suv tanqisligi sababli u yerdagi ozuqa tarkibi va 
me’yorlarining o‘zgarishi chorvachilikning optimal tarkibini ta’minlashni talab qiladi. Bu jarayonlar natijasida 

1	  Muallif ishlanmasi
2	  Muallif ishlanmasi

mintaqada tuyachilik rivojlanishi kuzatilmoqda, ya’ni oxirgi besh yillikda mintaqada tuyalar bosh soni 
1,37 barobarga oshgani qayd etilgan. Bu tendensiyaning keyingi yillarda qanday davom etishini prognoz 
ko‘rsatkichlari asosida ko‘rib chiqdik. Dastlab prognoz qiymatlarini ishlab chiqish uchun mos bo‘lgan model 
tanlab olindi, ya’ni turli modellarni qiyosiy tahlili natijalariga ko‘ra quyidagi model boshqalariga nisbatan 
ishonchli ekanligi aniqlandi.

              (2)

Ushbu model koeffitsiyentlari Styudent mezoni bo‘yicha adekvat ammo, determinatsiya koeffitsiyenti biroz 
kichik qiymatga ega bo‘lmoqda (3-jadval). 

3-jadval. Qo‘ng‘irot tumanida tuyalar  bosh soni prognoz qiymatlarini hisoblash uchun ishlab chiqilgan model 
natijalari3 

Model 1: ARIMA, using observations 1992-2023 (T = 30)
Dependent variable: (1-L)^2 QX4

Standard errors based on Hessian
 Coefficient Std. Error z p-value
phi_6 0.488479 0.225702 2.164 0.0304 **
theta_1 −0.647304 0.234868 −2.756 0.0059 ***
Mean dependent var  5.866667 S.D. dependent var  117.2915
Mean of innovations  8.623986 S.D. of innovations  87.52679
R-squared  0.639041 Adjusted R-squared  0.626150
Log-likelihood −177.7793 Akaike criterion  361.5585
Schwarz criterion  365.7621 Hannan-Quinn  362.9033

Real Imaginary Modulus Frequency
AR

Root 1 0.5634 0.9759 1.1268 0.1667
Root 2 0.5634 -0.9759 1.1268 -0.1667
Root 3 -1.1268 0.0000 1.1268 0.5000
Root 4 -0.5634 0.9759 1.1268 0.3333
Root 5 -0.5634 -0.9759 1.1268 -0.3333
Root 6 1.1268 0.0000 1.1268 0.0000

MA
Root 1 1.5449 0.0000 1.5449 0.0000

Biroq qiyosiy tahlili amalga oshirilgan modellar ichida aynan ushbu model eng yuqori qiymatga ega bo‘ldi. 
Bundan tashqari, modelning adekvatligini asoslash maqsadida MAPE ko‘rsatkichiga ham alohida e’tibor 
qaratish joiz deb topildi. Mazkur ko‘rsatkich 5,7 foizni tashkil qilgani holda modelning ishonchlilik darajasi 
94,3 foizni tashkil qilmoqda. Ushbu keltirilgan mezonlar natijalariga asoslanilgani holda mazkur modeldan 
foydalangan holda keyingi yillar uchun prognoz qiymatlari ishlab chiqildi (4-jadval).

4-jadval. Qo‘ng‘irot tumanida tuyalar bosh sonini prognoz qiymatlari4[11]	
For 95% confidence intervals, z(0.025) = 1.96

Yillar Prognoz Standart xatolik 95 foizlik ishonch oralig‘i
2024 1589 87.5268 (1417.95, 1761.04)
2025 1682 147.237 (1393.71, 1970.87)
2026 1855 209.665 (1444.26, 2266.13)
2027 1950 276.422 (1408.16, 2491.72)
2028 2074 347.755 (1392.41, 2755.59)

3	  Muallif ishlanmasi
4	  Muallif ishlanmasi

Ishlab chiqilgan prognoz natijalariga ko‘ra mintaqada tuyalar bosh sonining keyingi besh yilda barqaror 
o‘sish sur’ati ta’minlanadi va boshqa chorva turlariga nisbatan yuqori o‘sish sur’atiga ega bo‘ladi. Oldingi 
yillardagiga mos holda tuyalar bosh sonining keyingi yillarda barqaror va yuqori sur’atlarda o‘sishi ta’minlanadi. 
Natijada 2028-yilga borib mintaqada mavjud bo‘lgan tuyalarning bosh soni 2074 birlikni tashkil qiladi va bu 
2023-yildagiga nisbatan 1,4 barobarga kattadir. Ya’ni boshqacha aytganda, tuyalar bosh sonining keyingi besh 
yillikdagi o‘rtacha o‘sish sur’ati 6,9 foizni tashkil qiladi.

Prognoz ko‘rsatkichlariga ko‘ra keyingi yillarda mintaqada chorva bosh sonining oshishi kuzatiladi, biroq 
chorva turlari bo‘yicha o‘sish sur’atlarining turlicha bo‘lishi, ya’ni ayrim yo‘nalishlarda o‘sish sur’atining oldingi 
yillardagiga nisbatan oshishi kuzatilsa, boshqalarida pasayishi kuzatilishi mumkin. Ishlab chiqilgan prognoz 
natijalariga ko‘ra belgilangan tendensiya ta’minlangan holda chorva tarkibida ham o‘zgarish kuzatiladi. Prognoz 
ko‘rsatkichlari asosida 2023-yildagi chorva tarkibiy tuzilishi bilan 2028-yildagi tarkibiy tuzilishining qiyosiy tahlili 
amalga oshiriladi (1-rasm).

1-rasm. Qoraqalpog‘iston Respublikasida chorva tarkibining o‘zgarishi jamiga nisbatan foizda5

X U L O S A  V A  T A K L I F L A R
Umuman olganda, ushbu tarkibiy o‘zgarishning qiyosiy tahlilini amalga oshirish uchun ot va tuyalar sonida 

har bir bosh bir shartli birlik deb qabul qilindi. Keyingi yillardagi o‘zgarishlarga ko‘ra nisbatning ahamiyatli 
darajadagi farqi kuzatilmaydi, biroq otlar sonining jamiga nisbatan ulushida salbiy, tuyalar bosh sonining 
ulushida esa ijobiy tendensiya kuzatilmoqda. Mavjud imkoniyatlardan kelib chiqqan holda shuni ta’kidlash 
mumkinki, mintaqada yaylovlardan foydalanishda tuyachilikni rivojlantirish istiqbolli sohalardan hisoblanadi.

